
పరమార్థశ్లోకద్వయమ్ 

శ్రీవాత్స్యవరదగురుభిరనుగృహీతం
శ్రీరస్తు  ।
శ్రీమతే  హయగ్రీవాయ  నమః ।
శ్రీమతే  రామానుజాయ నమః ॥
వన్దేఽహం  వరదార్యం తం వత్సాభిజనభూషణమ్ ।
భాష్యామృతప్రదానాద్యః  సఞ్జీవయతి  మామపి ॥
సత్సఙ్గాద్భవనిఃస్పృహో  గురుముఖాచ్ఛ్రీశం ప్రపద్యాత్మవాన్

ప్రారబ్ధం   పరిభుజ్య కర్మశకలం ప్రక్షీణకర్మాన్తరః  ।
న్యాసాదేవ నిరఙ్కుశేశ్వరదయానిర్లూనమాయాన్వయః

హార్దానుగ్రహలబ్ధమధ్యధమనిద్వారా    బహిర్నిర్గతః  ॥ ౧॥
ముక్తోఽర్చిర్దినపూర్వపక్షషడుదఙ్మాసాబ్దవాతాంశుమ  -

ద్గ్లౌవిద్యుద్వరుణేన్ద్రధాతృమహితస్సీమాన్తసిన్ధ్వాప్లుతః     ।
శ్రీవైకుణ్ఠముపేత్య    నిత్యమజడం తస్మిన్ పరబ్రహ్మణః

సాయుజ్యం సమవాప్య నన్దతి  సమం తేనైవ  ధన్యః పుమాన్ ॥౨॥
ప్రాతర్నిత్యానుసన్ధేయం   పరమార్థం  ముముక్షుభిః ।
శ్లోకద్వయేన  సంక్షిప్తం సువ్యక్తం  వరదోఽబ్రవీత్  ॥ ౩॥
ఇతి పరమార్థశ్లోకద్వయం   సమాప్తమ్ ।

